
Centro Social
CONCELLO DE BOIRO




Normas de uso dos Locais Municipais de Ensaios

(Centro Social)

Artigo I. Obxecto.


As presentes normas teñen por obxecto establecer as condicións de uso das instalacións e do material dos locais de ensaio municipais, que se ubican no Centro Social de Boiro.


Artigo II. Locais e Materiais.


Os locais constan de tres salas unha delas destinada a estudio de gravación, equipada con un Mc, unha tarxeta de son, unha mesa dixital, dous monitores, cinco micrófonos e o cableado. Asimesmo tódalas salas están provistas de sillas.


Artigo III. Presentación das solicitudes. 


Poderán presentarse solicitudes para o uso dos citados locais, aquelas persoas que en representación dun colectivo musical, con membros empadroados no Concello de Boiro, precisen dun local para realizar os seus ensaios,


Artigo IV. Valoración das solicitudes e criterios de autorización de uso:

a) Priorizaranse as solicitudes de reserva mensual de 8 horas (2 horas á semana) do equipamento.

b) O equipamento acollerá preferentemente aos grupos de Boiro (considéranse grupos de Boiro os que máis do 75% dos seus componentes sexan de Boiro ou estén inscritos no rexistro municipal como agrupación do concello).

c) Trimestralmente revisaranse os horarios e, caso de ser necesario, reestructurarase o calendario en función de novas solicitudes e dos horarios disponibles.

d) A dirección do Centro Social entregará á persoa solicitante unha autorización do uso das instalacións indicadas, na que figurará o nome do solicitante, o seu DNI, e os días e horas nas que está autorizado ao uso dos locais.

Artigo V. Procedemento para o acceso ás instalacións.

a) Para ter acceso á instalación no horario establecido, a persoa representante do grupo deberá ter dispoñible o documento de autorización ao que se refire o apartado (d) do artigo anterior e dirixirase ao responsable do centro social nese momento para rexistrar a súa entrada coa tarxeta LEÑA VERDE ( que terá que adquirir no Centro Social ) pasándoa polo lector magnético.

b) O uso da instalación implicará a aceptación das normas básicas que se achegan así como as específicas do Centro Social.

c) Antes do inicio de cada sesión de ensaio comprobarase o estado do local e do material, notificando calquera desperfecto ao responsable do centro social e poñendoo en coñecemento da dirección á maior brevedade posible.

d) Cada solicitante responsabilizarase da limpeza básica das instalacións que se lle autorice a usar, debendo deixar os locais nas mesmas condicións de limpeza nas que estaba á súa chegada.
e) O Concello de Boiro faise cargo de unha limpeza periódica das instalacións.
Artigo VI. Fianza.

1. Despois da concesión da solicitude e antes de comezar a empregar as instalacións a agrupación debe aboar en concepto de fianza 30 € por compoñente do grupo. Esta fianza seralle devolta íntegramente ( no caso de que a agrupación non fose responsable de ningún desperfecto) ó remate da temporada concedida.

Artigo VII. Obrigas do Solicitante.

a) Limpeza básica das instalacións. Debendo deixar os locais nas mesmas condicións de limpeza nas que estaban á súa chegada.

b) Coidado e bo uso das instalacións. No caso de producirse danos por neglixencia ou mala fe, deberá repoñer íntegramente o danado ou aboar o importe íntegro da súa reposición.

c) Acudir ao local de ensaios o día e hora na que se lle autorizou o uso, en caso de non utilización do local en dúas ocasións consecutivas ou en cinco trimestrais, sen xustificación, perderá a preferencia ao uso do equipamento.

d) Facer como mínimo unha actuación ó ano, se o considera oportuno o Concello co obxecto de dalos a coñecer en público. Non se poderá cobrar entrada sen a autorización expresa do Concello de Boiro.

Artigo VIII. Incumprimentos.


O incumprimento das obrigas establecidas neste regulamento darán lugar á perda do dereito ao uso e disfrute das instalacións e materiais indicados nos artigos I e II durante un período de un ano. Sen prexuízo das responsabilidades a que de lugar a normativa vixente.

